
Sarasvatinakshatramala Stava

ಸರಸ್ವತೀನಕ್ಷತ್ರಮಾಲಾಸ್ತವಃ

Document Information

Text title : Sarasvatinakshatramala Stava

File name : sarasvatInakShatramAlAstavaH.itx

Category : devii, devI, sarasvatI, shrIkRiShNalIlAshukamuni

Location : doc_devii

Author : Shrikrishnalilashukamuni

Proofread by : Mohan Chettoor

Description/comments : From Stotras Samahara Part 1 (ed. K.Raghavan Pillai)

Latest update : September 4, 2022

Send corrections to : sanskrit@cheerful.com

This text is prepared by volunteers and is to be used for personal study and research. The

file is not to be copied or reposted without permission, for promotion of any website or

individuals or for commercial purpose.

Please help to maintain respect for volunteer spirit.

Please note that proofreading is done using Devanagari version and other language/scripts

are generated using sanscript.

September 4, 2022

sanskritdocuments.org



Sarasvatinakshatramala Stava

ಸರಸ್ವತೀನಕ್ಷತ್ರಮಾಲಾಸ್ತವಃ

ಅಯಿ ದೇವಿ ಸರಸ್ವತಿ! ತ್ವದೀಯಾಃ
ಸ್ತುತಿಧಾರಾಃ ಪರಿಲೇಢುಮುದ್ಯತಾಂ ನಃ .
ಸ್ವಯಮೇವ ತವ ಸ್ತವಂ ದುಹಾನಾಂ
ರಸನಾಂ ಮಾತರಿಮಾಂ ಸನಾಥಯೇಥಾಃ .. 1..
ಅರುಣಾಘರವಿಶ್ವಮಗ್ಬುಜಾಕ್ಷಂ
ಕರುಣಾವರ್ಷಿ ಕಟಾಕ್ಷ ಕೇಲಿಲಕ್ಷಂ .

ವದನಂ ತವ ಹಂತ!ಭಾರತಿ! ತ್ವ-
ತ್ಪಥಮುಲ್ಲಂಘಯ ವಿಶೃಂಖಲಂ ಚಕಾಸ್ತಿ .. 2..
ಅಕಲಂಕಶರಚ್ಛಶಾಂಕಲಕ್ಷಾ-
ಪ್ಯಸದೃಕ್ಷಾ ತವ ವಾಣಿ!ವ ಕ್ತ್ಭಂಗಯಾಃ .
ಅಧರಃ ಪುನರಂಬ!ಪಕ್ಕವಿಂಬೀ-
ಪಟಲೀಪಾಟಲಿಮಾಪವಾದವೀರಃ .. 3..
ನವಪಲ್ಲವದರ್ಪವಿಭ್ರಮಾನ್ ವಾ
ಶರದಂಭೋಜವನಚ್ಛವಿಚ್ಛಟಾಂ ವಾ .

ಪರಿಜೇತುಮಲಂ ಭವತ್ಪದಶ್ರೀ-
ರಿತಿ ವಾದೋಽಪ್ಯಸದೃಕ್ಷದಿಕ್ಷು ಗಣ್ಯಃ .. 4..
ತವ ದೇವಿ!ನ ಕೇವಲಂ ಮುಖೇಂದು-
ರ್ವಿಕಲಂಕೇಷು ವಿಶೇಷಲೇಖನೀಯಃ .
ಅಪಿ ತು ಸ್ಫುಟಮಂಘ್ರಿಪಂಕಜಾಗ್ರೇ
ವಿಹರಂತಃ ಸುಕೃತೋ ನಖೇಂದವೋಽಪಿ .. 5..

ಅಣಿಮಾ ತವ ಹಂತ!ಮಧ್ಯಭಾಗೇ
ಮಹಿಮಾನಂ ನಿರುಣದ್ಧಿ ನಿರ್ವಿವಾದಂ .

ಪರಿಪಾಟಲಿಮಾ ಚ ಪಾಣಿಪಾದಾ-
ಧರಬಿಂಬೇ ತನುಕಾಂತಿಪಾಂಡಿಮಾನಂ .. 6..

ಅಪಿಮೌಲಿಪದೇ ಪದಂ ಭವತ್ಯಾಃ
ಶಶಿನಾ ಹಂತ!ಜಡೇನ ಶಾಂತಮೇನಃ .

ಅತ ಏವ ಭವತ್ಪದಾಬ್ಜಸೇವಾ-
ವಿರಹೀ ನಿತ್ಯನಿರೂಢಮೌಗ್ಧ್ಯಕಾರ್ಯಃ .. 7..
ಅವಿಶಂಕಿತ ದೋಷಗಂಧವಾರ್ತಾಂ
ವಿಶದಾಶೇಷಗುಣಾಂ ವಿಚಿತ್ರಭೂಷಾಂ .

ರಸಪೋಷವಿಶೇಷಿತಾಂ ವಿಧಾತಾ
ನಯನೈಸ್ತ್ವಾಂ ಶ್ರವಣೈರ್ವಯಂ ಭಜಾಮಃ .. 8..
ಜನನೀಂ ರಜನೀಕರಾವತಂಸಾಂ
ಜಗತಾಂ ಜಂಗಮಪಾರಿಜಾತವಲ್ಲೀಂ .

ಕರುಣಾಪರಿಣಾಹಿನೇತ್ರಯಾತ್ರಾಂ
ಕತಿಚಿತ್ ತ್ವಾಂ ಹೃದಯೇ ವಹಂತಿ ಧನ್ಯಾಃ .. 9..
ಪರಿಮಂಡಲಕಾಂತಿಭಾರನಮ್ರಾಂ
ತ್ರಿಜಗನ್ಮಂಗಲದೀರ್ಘದೀಪಲೇಶಾಂ . (ದೀಪಲೇಖಾಂ)
ಸುಕೃತಾಂ ರಸನಾಂಚಲೇ ಜ್ವಲಂತೀಂ
ಭವತೀಂ ಚೇತಸಿ ಭಾವಯಂತಿ ಧನ್ಯಾಃ .. 10..
ಭವತೀಮವತೀರ್ಯ ಚಿತ್ತವೀಥ್ಯಾಂ
ವಿಹರಂತೀಂ ವಿವಿಧೈರ್ವಿಭೂತಿಭಾರೈಃ .
ಭುವನಾದ್ಭುತವಿಭ್ರಮಾಭಿರಾಮಾಂ
ಪುಲಕೈಃ ಕೈರಪಿ ಪೂಜಯಂತಿ ಧನ್ಯಾಃ .. 11..
ಪತತಾ ಹೃದಿ ಹರ್ಷಬಾಪ್ಪಮೂರ್ತ್ಯಾ
ಪಯಸಾ ತ್ವಾಮಭಿಷಿಚ್ಯ ಕೋಽಪಿ ಹೃದ್ಯಾಂ .

ಪುಳಕಾಂಕುರಭೂಷಿತಾಂ ವಿಧತ್ತೇ
ಸ್ಫುಟಮಾತ್ಮೀಯತನೂಮಿವಾರ್ದ್ರಚೇತಾಃ .. 12..
ಮಧುರಸ್ಮಿತಧೌತವಿಶ್ವವಿದ್ಯಾ-
ವಿಭವೋದ್ಗಾರಿಮುಖೇಂದುಸಂಪದಂ ತ್ವಾಂ .

ಪರಿಭಾವಯತಾಂ ಪರಂ ಮುನೀನಾಂ
ನಿಖಿಲಾಚಾರ್ಯಪದಾನಿ ನಿರ್ವಹಂತೇ .. 13..
ಕಮಲೇತಿ ಭುಜಾಂತರೇ ಮುರಾರೇ-
ಗಿರಿಕನ್ಯೇತಿ ಶಿವಸ್ಯ ವಾಮಪಾರ್ಶ್ವೇ .

ಪರಿರಾಜಸಿ ಭಾರತೀತಿ ಧಾತು- (ಪರಿಲಯಿ)

ರ್ವದನಾಂಭೋಜಚತುಷ್ಪಥೇ ತ್ವಮೇಕಾ .. 14..

ಚತುರೇಷು ಚತುರ್ಷು ವಕ್ತ್ರಚಂದ್ರೇ-
ಷ್ವಧಿವಾಸಂ ಭವತೀ ವಿಧರ್ವಿಧತ್ತಾಂ .

2 sanskritdocuments.org



ಸರಸ್ವತೀನಕ್ಷತ್ರಮಾಲಾಸ್ತವಃ

ಬದನೇ ಪುನರಂಬ ಮಾದೃಶಾನಾಂ
ಕಿಮಿದಂ ನೃತ್ಯಸಿ ನನ್ವಿಯಂ ಕೃಪಾ ತೇ .. 15..
ಭವತೀಂ ಭವತೀವ್ರವೇದನಾರ್ತಾಃ
ಪರಮಾನಂದಪಯೋಧಿವೀಚಿಮಾಲಾಂ .

ವಚಸಾಮಧಿದೇವತೇ!ವಯಂ ತೇ
ಮನಸಾ ಮಂಕ್ಷು ವಿಗಾಹ್ಯ ಧನ್ಯಧನ್ಯಾಃ .. 16..
ಜಗತಾಮಧಿಪತ್ನಿ!ನಿಃಸಪತ್ನಂ
ತ್ವಯಿ ಚಿತ್ತಂ ಮಮಮಗ್ನಮಸ್ತು ಮಾತಃ .
ಪದಯೋರ್ದ್ವಯಮದ್ವಯಂ ಪದಂ ವಾ
ತವ ಜಾನನ್ನಪಿ ನಾಮ ಧನ್ಯಧನ್ಯಾಃ .. 17..
ನಿಖಿಲಾಗಮ ನಿರ್ವಿವಾದಗೀತಂ
ಸಹಜಾನಂದತರಂಗದಂತುರಂ ತೇ .
ಮನಸಃ ಕುಹರೇ ವಯಂ ಪದಂ ತೇ
ಗಗನೋಲ್ಲಂಘಿ ಕಥಂ ಕಥಂ ವಹಾಮಃ .. 18..
ಸ್ವರಸಪ್ರತಿಭಾಸುರಂ ಪದಂಯತ್
ಸುಖಸಾಮ್ರಾಜ್ಯಮನರ್ಗಲಪ್ರಸಾರಂ .

ಅಖಿಲಾದ್ಭುತಮುಜ್ಝಿತೋಪಮಾನಂ
ತದಹೋ!ನನ್ವಸಿ ಧೀರಧೀವಿಲೇಹ್ಯಂ .. 19..

ಅತಿಲಂಘಿತ ಕಾಲಭೇದ ವಾದಂ
ಗಲಿತಾಶೇಪದಿಶಾವಿಭಾಗಗಂಧಂ .

ನಿರವಗ್ರಹನಿಶ್ಚಯ ಪ್ರಕಾಶ-
ಸ್ಫುಟಮಾಧುರ್ಯಮಸಿ ತ್ವಮಂಬ! ತತ್ತ್ವಂ .. 20..

ಸಕಲವ್ಯವಹಾರದೂರದೂರಂ
ಸರಸಂ ಕಿಂಚಿದಕಿಂಚನೋಪಭೋಗ್ಯಂ .

ಹೃದಯಂ ಮದಯನ್ಮದೀಯಮುಚ್ಚೈ-
ಹೃಷಿತಂ ಹೃದ್ಯಮಿದಂ ಪದಂ ನನು ತ್ವಂ .. 21..

ನಿಜಯೈವ ಕಯಾಪಿ ಹಂತ! ಕಾಂತ್ಯಾ
ದಲಿತಧ್ವಾಂತಪರಂಪರೋಪರಾಗಂ .

ಮಧುರಿಮ್ಣಿ ಪರಂ ಮಹಿಮ್ನಿ ಚೋಚ್ಚೈ-
ರ್ವಿಶದಂ ಧಾಮ ವಿಶೃಂಖಲಂ ಖಲು ತ್ವಂ .. 22..

ಅಪವರ್ಗಪದಾಸ್ಪದಂ ಪದಂಯ-

ದ್ಯಪವರ್ಗಃ ಪಶುಪಾಶಬಂಧನಾನಾಂ .

ಅಪತತ್ ತವ ರೂಪಮದ್ವಿತೀಯ-

ಕ್ಷಮಮಾಲಕ್ಷಯತಾಂ ಸತಾಂ ಕಿಲ ತ್ವಂ .. 23..

ಸಹಜಾ ತವ ಕಾಪಿ ರೂಪಸಂಪದ್
ವಚಸಾಂ ವರ್ತ್ಮನಿ ನೈವ ನೈವ ನೈವ .

ಅಪರಾ ಪುನರಾತ್ತಚಿತ್ರವೇಷಾ
ಭ್ರುವನಂ ಪುಷ್ಯತಿ ಭೂಮಿಕಾವಿಭೂತಿಃ .. 24..
ಅಥವಾ ಕಥಯೇಮ ತಂ ಭವತ್ಯಾ
ಮಹಿಮಾನಂ ಮಹತೋಽಪಿ ಭೋ!ಮಹತ್ಯಾಃ .
ಅಪಿ ವಾಙ್ಮನಸಾಧ್ವನಿ ಧ್ವನಂತೀಂ
ಕಥಯೇತ್ ಕಃ ಖಲು ಚಿಂತಯೇಚ್ಚ ತಾಂ ತ್ವಾಂ .. 25..

ನ ತದಸ್ತಿ ವಿನಾಪಿಯತ್ ತ್ವಯಾ ಸ್ಯಾ-
ಚಿದಚಿ ದ್ಭ್ಯಾಂ ಪ್ರವಿಭಾಗಭಾಂಜಿ ವಿಶ್ವೇ .
ತದಹೋ ಮಹಿಮಾದ್ಭುತಂ ತವೇದಂ
ಪರಮಸ್ಮಾತ್ ಪುನರಂಬ!ಯಾಸಿ ಸಾಸೀಃ .. 26..
ತದಲಂ ಪದಲಂಘಿನಿ ತ್ವದೀಯೇ
ಮುಖರೀಭ್ರೂಯಮುಹುರ್ವಿಭೂತಿಪೂರೇ .
ಅಪಿ ವಾ ವಿನಯೋಕ್ತಿಭಿಃ ಕೃತಂ ತೇ
ಶಿಶುಸಂಲಾಪವಶೋ ಹಿ ಮಾತೃವರ್ಗಃ .. 27..
ಜಯ ದೇವಿ! ಗುಣತ್ರಯೈಕವೇಷೇ!
ಜಯ ಹೇ ದೇವಿ! ಗುಣತ್ರಯೈಕಭೂಷೇ! .
ಜಯ ದೇವಿ! ತಮಃಪ್ರವೇಶದೂರೇ!
ಜಯ ಹೇ ದೇವಿ!ನಿಜಪ್ರಕಾಶಧಾರೇ! .. 28..
ಇತಿ ತೇ ಸ್ತುತಿಮೌಕ್ತಿಕಾದ್ಭುತಶ್ರೀಃ
ಸ್ವಯಮಗ್ರಂಥತ ಹಂತ!ಸನ್ನಿಧಾನಾತ್ .

ತದಿಯಂ ತವ ದೇವಿ! ಕಂಠಭೂಷಾ-
ಪದವೀಂ ಪ್ರಾಪ್ಯ ಕೃತಾರ್ಥತಾಂ ಪ್ರಯಾತು .. 29..
ಶ್ರೀಕೃಷ್ಣಲೀಲಾಶುಕವಾಕ್ಸುಭಿಕ್ಷಂ
ನಕ್ಷತ್ರಮಾಲೇಯಮಭೂತಪೂರ್ವಾ .

ಕೃಷ್ಣಸ್ಯ ದೇವಸ್ಯ ಗಿರಶ್ಚ ದೇವ್ಯಾಃ
ಕಲಾಂಚಲೇ ವರ್ಷತು ಹರ್ಷಧಾರಾಃ .. 30..
ಇತಿ ಕೃಷ್ಣಕೇಲಿಶುಕವಾಙ್ಮಯೀಮಿಮಾಂ
ಮತಿಮಾನ್ ಜನಃ ಪರಿಚಿನೋತು ಜಿಹ್ವಯಾ .

ಉರುಚೇತಸಾ ಶ್ರವಣಮಂಡಲೇನ ವಾ
ತ್ರಿತಯೇನ ವಾ ತ್ರಿಭುವನಾದ್ಭುತಾಂ ಸುಧಾಂ .. 31..

(ಸ್ತವೋಽಯಂ ಗೋಶ್ರೀರಾಜ್ಯಾಂತರ್ಗತ-ಕಣಯನ್ನೂರ್-ದೇಶಸ್ಥ-ಪಟಿಞ್ಞಾ
ಟ್ಟಿಯೇಟತ್ತುಗೃಹಾಭಿಜನ ರಾಮನ್ ವಾಸುದೇವನ್ನಂಪೂತಿರಿಸ್ವಾಮಿಕಾತ್ .)

ಇತಿ ಶ್ರೀಲೀಲಾಶುಕಮುನಿವಿರಚಿತಾ ಸರಸ್ವತೀನಕ್ಷತ್ರಮಾಲಾ ಸಮಾಪ್ತಾ .

